
KOMUNIKATË PËR SHTYP 

Ceremoni për nderimin e të diplomuarve romë 
 

98 nxënës romë, të cilët e kanë përfunduar shkollimin e mesëm këtë vit janë 
nderuar me ceremoninë e organizuar nga Projekti i USAID-it për arsimin e romëve 
(REP). Nxënësit kanë marrë bursa dhe mentorim nga REP për dy vite shkollore, 
duke i ndihmuar në përgatitjen e provimit të maturës. Përveç kësaj, ceremonia i 
ka nderuar edhe 44 studentë të diplomuar romë, të cilët i kanë përfunduar 
studimet e tyre gjatë katër viteve të kaluara, me përkrahjen e REP-it.  
 
Tani mund t'i shohim të diplomuarit universitar të projektit në pozita të ndryshme 

publike... Presim të shohim edhe më shumë të diplomuar romë gjatë viteve të 

ardhshme" ka cekur Ambasadori i Shteteve të Bashkuara Philip T. Reeker, duke 

shtuar që "këta individë jo vetëm që do ta avancojnë jetën e tyre, por do të 

bëhen edhe përfaqësues të bashkësisë rome në Maqedoni, duke i ndihmuar ata 

në përmirësimin e pozitës së romëve në shoqëri dhe duke dëshmuar që cikli i 

varfërisë dhe përjashtimit mund të thyhet".  

 

Sebijan  Fejzula, studente e Univerzitetit, foli për atë se çka do të thotë për te 

projekti i USAID-it për arsimin e romëve.  “ Bursën që unë fitova ishte përkrahja 

ime më e madhe,” deklaroi ajo.  “ Ishte lehtësim i madhë për mua, pasiqë e dija 

që nuk jam harxhim plotësues në buxhetin e prindërve të mi, dhe unë mund të 

vazhdoja me studimet.  Kjo bursë ishte motivim për mua, por në të njejtën kohë 

edhe përgjegjësi për t’i dhënë provimet dhe për të arsyetuar investimin në mua.”  

 

Projekti për arsimin e romëve implementohet nga Instituti Shoqëria e hapur 

Maqedoni (FISHHM), përmes aktiviteteve të ndryshme arsimore për nxënësit e të 

gjitha niveleve, që nga niveli parashkollor deri në atë universitar. Projekti punon 

për përmirësimin e nivelit të vijimit dhe të arriturave të të rinjve romë. Mbi 1400 



nxënës dhe studentë romë kanë përfituar drejtpërdrejtë nga intervenimet e 

Projektit, që nga fillimi i tij në vitin 2004.  

 
  
SHËNIM PËR REDAKTORËT: 
Që nga viti 1993, populli amerikan ka investuar rreth 500 milionë dollarë 
amerikanë në Maqedoni përmes USAID-it. USAID është duke implementuar 
projekte me të cilat krijohen vende të punës, zvogëlohet korrupsioni dhe 
përgatiten studentët e Maqedonisë për forcën e punës. Këto nisma e përkrahin 
tranzicionin e Maqedonisë drejt demokracisë stabile. USAID siguron ndihmë 
ekonomike dhe humanitare për më tepër se 100 shtete. Për më tepër informata, 
ju lutemi vizitoni: http://macedonia.usaid.gov/  
 
 


